
Sorvisc ai Jogn: Le Sorvisc ai Jogn chir por le proiet ”En isté deboriada 2014” jogn y jones 
co à ligrëza da laoré con mituns y mitans desco animadus (an mëss avëi arjunt la majera eté). 
Por enformaziuns cherdé sö le Sorvisc ai Jogn al 0474/523070 (dal lönesc ala jöbia dales 8 
ales 12 y dales 13 ales 17), o a info@jogn.org. Termo da dé jö les domandes è i 28 de forà.

Familia: Dal 1991 à la ”Schönstatt-Bewegung” de Österreich istituì la ”Akademie für 
Familienpädagogik”, en proiet co à porté trec früć. De merz 2014 pëia ia en curs nö por pêrs 
maridês. Te cösta formaziun de dui agn nen vara da renforzé le matrimone y dal garaté dla 
vita de familia. Prenotaziuns y enformaziuns pla Fam. Fischnaller da Teis al 0472/844548.

Biblioteca: La biblioteca ”Angelo Trebo” organisëia na sëra da s’la cunté por ingleje o 
todësch. Inće sce la conoscionza de lingaz è picera, èsun empò bel enviês. An s’encunta en 
jöbia ai 13 de forà ales 20:00, te biblioteca d’Al Plan.
 
Curs: Terapia dl’ert. 4 encuntades con Irina Tavella, por sté adöm a deponje y modelé l’arjila, 
se tó tomp por se enstësc. Al n’ô nia ester esperionza tl’ert, mâ ligrëza da esperimenté 
tecniches nees y vëia da se lascé ete te nosta creativité personala. Dates: dédôlönesc ai 
11, 18 y 25 de forà, y ai 4 de merz, dales 16:30 ales 18:30, te biblioteca d’Al Plan. Le curs è 
debann. S’anunzié pòn pa Maria Teresa al 347/9994255 o pa Irina al 339/8557964.

Sëra de paslunch: Le Zënter Families Mareo organisëia da jì a fà paslunch a tomp de löna, 
en dédemesaledema ai 12 de forà. An s’encunta ales 18:00 ete en chi Pëscpësc. I plü snì 
pëia d’Al Plan demez ales 18:15. En ater grup plü en ete ales 18:30. An se mangiarà na pasta 
ta Pederü encër les 20:00. Düć è enviês. Prenotaziuns pa Luca Kastlunger al 338/6690440.

Iscriziuns ala scolina: Por l’ann 2014-2015 pòn scrì ete mituns nasciüs anter le 1.09.2008 
y i 29.02.2012. Les iscriziuns ala scolina d’Al Plan vën tutes sö: Lönesc ai 17 de forà dales 
14:30 ales 16:00; Dédôlönesc ai 18 de forà dales 8:30 ales 10:30; Dédemesaledema ai 19 
de forà dales 8:30 ales 10:30, tres te scolina. Al è da se tó empara le codesc fiscal dal möt.

Enformaziuns y Condolianzes

E-Mail: ploaniaalplan@gmail.com - Radio de Ploania: 93,00 MhZ
Telefônn y fax de calogna 0474/501006

Dal Vangelo dô San Jan, 5, 13 - 16
Te chël tomp ti à Gejù dit a sü discepui: 13Os 
sëis le sé dla tera. Sce le sé perd söa saù, 
cô pòn pa endô le fà saré? Al ne val plü nia; 
al vën sciüré demez y ciapé sot dla jont. 14Os 
sëis la löm dal monn. Na ciüté, co è sön na 
munt, ne sciafia nia da romagner ascognüda. 
15An n’empëia gnanca na löm y mët na sëdla 
sorajö, mo an la mët sön n ćiandelier, spo ti lomìnera a düć te ćiasa. 16Ensciö dess 
osta löm lominé dan dla jont,ch’ai vëighi ostes bones opres y laldi osc Pere tal cì. 
Parora dal Signur. - Lalt a té, Gejù Crist!

Os sëis la löm dal monn!



AODANZES: Döt le bun, sanité y benedisciun a
Maria Federa *14.02.1927 - Maria Emma Ties *14.02.1930
y a düć chi co à santennom y complësc i agn cöst’edema.


